
C:\inatsisartut\conv\temp\304-071212-tekstanmstipendier-grl.doc 

 
1 

 

Inatsisartut 

Aningaasaqarnermut Ataatsimiititaliaq 

Landstinget 

Finansudvalget 

 

 

 

Aningaasanut Nunanullu Allanut Naalakkersuisoq 

 

Ulloq/Dato: 

 J.nr.: 

14. december 2007 

01.31.06/08-00304 

 

Aningaasaqarnermut Ataatsimiititaliap suliaq nr. 01.31.06/07-00301 pillugu ulloq 12. 

december 2007-imi aalajangiinera pillugu Naalakkersuisunut ilisimatitsineq. 

(Naalakkersuisut siulittaasuata ulloq 11. december 2007-imi aalajangiinera) 

 

Kontomi pingaarnermi 62.03.06 ilinniarnermi tapiissutit meeqqanullu tapit  2008-imi 

Aningaasanut inatsimmi ilassutitut aningaasaliiffigineqarnissaanik qinnuteqaat 

 

Naalakkersuisut inassutigaat, 

- 2008-imut Aningaasanut Inatsimmi  konto 62.03.06 ilinniarnermi tapiissutit 

meeqqanullu tapit-ini oqaasertaliussat taarserlugit oqaasertaliussat ilann-

gullugit nassiunneqartut ilanngunneqassasut, 

- 2008-imut Aningaasanut inatsimmi oqaasertaliussat ilutigalugu atorun-

naarsinneqassasut, 

- suliassaq Aningaasaqarnermut Ataatsimiititaliamit tuaviortumik suliarine-

qassasoq oqaasertaliussani erseqqissaatigineqartut ukiup aningaasanut 

inatseqarfiusup 2008-p aallartinnginnerani atuutilersinneqaqqullugit. 

 

Aningaasaqarnermut Ataatsimiititaliap oqaaseqaatai 

Kontomut pingaarnermut 62.03.06-imut, Ilinniarnermi tapiissutinut meeqqanullu tapinut 

tunngasumut, oqaasertaliussap 2008-mi aningaasanut inatsisip akuersissutigineqarneranut 

atatillugu Inatsisartunit akuersissutigineqartup allanngortinneqarnissaata Aningaasaqarnermut 

Ataatsimiititaliamit taperserneqarnissaa Naalakkersuisut suliami matumani qinnutigaat. 

Ilinniartut immikkut najugaqartut ilinniartullu angajoqqaaminni najugaqartut aningaasatigut 

immikkoortinneqarnerisa atuuttup naapertuutinngitsullu atorunnaarsinneqarnissaanik 

naalakkersuinikkut kissaateqarnermik Inatsisartut oqaasertaliussamik 

akuersissutiginninnerannut tunngaviuvoq. 

 

Tamatuma kingorna oqaasertaliussaq akuersissutigineqartoq kukkuneqartoq paasineqarpoq, 

oqaasertaliussammi oqaasertai atuuttut naapertorlugit taanna 1. januar 2008 aallarnerfigalugu 

atuuttussaammat. Oqaasertaliussakkut anguniarneqartoq tassaasimagaluarpoq taassuma 

aatsaat ukiumit atuarfiusumit 2008/2009-mit atuutilernissaa, tassalu 1. august 2008-mit. 

Tamannalu pissutigalugu aningaasanut inatsisip ukiuata 2008-p ilaannaanni 

ilinniagaqarnersiutit qaffanneqarnissaannut aningaasanik kontomut pingaarnermut 62.03.06 

62.03.06-imut, Ilinniarnermi tapiissutinut meeqqanullu tapinut tunngasumut, 

immikkoortitsisoqarluni.  

 

2007-illi ingerlanerani kukkunermut tamatumunnga iluarsiinissaq Aningaasaqarnermut 

Ataatsimiititaliamit akuersissutigineqarsinnaanngilaq, ataatsimiititaliammi 

oqartussaassuseqarnera aningaasanut inatsisip ukiuanut matumunnga taamaallaat atuummat, 

tak. missingersuutit pillugit inatsimmi § 28, imm. 3. 

 

Ataatsimiititaliap kissaatigiguniuk kukkusoqarsimaneranut paasinninnini 

nalunaarutigisimassagaluarpaa, tamatumalu kingorna assersuutigalugu 2. januar 2008-mi 

aningaasaliissutinik allanngortitsinissap akuersissutigineqarnissaanut siulittaasoq 

piginnaatillugu. 

 

Ilinniagaqarnersiutinik 2008-mi januarip qaammataaniilli qaffaanissaq ataatsimiititaliap 

kissaatiginartippaa aammalu ilinniagaqarnersiutinik pitsanngorsaanissamik 

naalakkersuinikkut siunniussanut tamanna naapertuulluni. 

 

Tamanna tunngavigalugu Naalakkersuisut inassuteqaataat ataatsimiititaliamit 

akuerineqarsinnaanngillat.  

 

Ataatsimiititaliap aalajangiinerata kingunerissavaa Namminersornerullutik Oqartussat 

aningaasaqarnikkut angusassaattut naatsorsuutigineqartut, IST-p inernerata 2008-mi 8 mio. 

kr.-inik ajorseriarnera. 

 

Aningaasaqarnermut Ataatsimiititaliap aalajangiinera 

Siuliani allassimasut innersuussutigalugit Naalakkersuisut inassuteqaataat 

Aningaasaqarnermut Ataatsimiititaliamit akuerineqarsinnaanngillat.  

 

 

Inussiarnersumik inuulluaqqusillunga 

 

 

Augusta Salling 

Aningaasaqarnermut Ataatsimiititaliap siulittaasua 

 

 

 


